
 
28. april 2017  UPA2017/127 

 

 

Uunga siunnersuut: Folkehøjskolit pillugit Inatsisartut inatsisaata allanngortinnera pillugu 

Inatsisartut inatsisaat nr. xx, xx. xxx 2017-imeersoq. 

(Meeqqat atuarfianni inaarutaasumik misilitsinnerit ingerlannissaannut pisinnaatitsissut, 

aningaasalersuinermut aalajangersakkat aamma ilinniagaqarnersiat pillugit malittarisassat 

allannguutaat) 
(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoq) 

 
Nalaakkersuit saqqummiussaannut qujavugut, tamannalu Siumumiit imak oqaaseqarfigissavarput. 

Siullermik qujassutigalugu oqaatigerusupparput nunatsinni højskolet inuusuttunut ingerlariaqqif-

fiusut  inuttullu ineriartoqqiffiusut pillugit Naalakkersuisut soqutiginninnerat pitsanngoriaataasumi-

llu alloriartitserusunnerat ersarissumik takutimmassuk. 

Siumup pingaartilluinnagaraa inuusuttut ilinniarnissamik inuunermilu nammineq napatissinnaa-

nngoriartulernissamik ineriartoqqikkusuttut peqataaffigissallugit. Pingaaruteqarluinnarpoq inuu-

suttut ilinniartitaanikkut højskoletut ittuni alloriaqqinnissamut ingerlaqqinnissamut periarfissaqar-

tinnissaat pillugu kaammattuiuarnissaq. Inuusuttut inersimalersunngoreeraluartullumi inuttut inerik-

kiartornissamut aqqutitut højskole atorluartaraat ilisimavarput. Piginnaasatigut ineriartortuarnissaq 

aamma sassarsinnaalernissamut aqqutissiuisuuvoq. 

Taamatuttaaq pingaartigaaq Høskoletut ittut ilinnarfiit aningaasatigut pitsaasumik inissisimanissaat. 

Siornatigut ilinniartut namminneq tikinnermikkut aallariartulernimmikkulluunniit aningaasartuutigi-

sarsimasaat maanna inatsisip allanngortinneratigut oqinnerulersitsisussamik aqqutissiuussivoq.  

Taamaattumik inatsisissatut siunnersuummi allannguutit Siumumiit taperserlugit, siunnersuutillu 

aappassaaneerneqannginnerani ataatsimiititaliamut susassaqartumut suliassanngortinnissaa inner-

suupparput.  

